
XALIFA XUDOYDOD MAJMUASI TO’G’RISIDA BA’ZI MULOHAZALAR

Annotatsiya: Mazkur magolada Buxoro shahrida joylashgan Xalifa Xudoydod
majmuasi haqida so’z yuritilib, tarixiy taraqqiyot davomida bu yodgorlikda amalga
oshirilgan topografik o‘zgarishlar tahlil qilib berilgan.

Kalit so’zlar : majmua, xojagon tarigati, masjid, madrasa, sardoba, xonagoh,

gabr, tahoratxona, aholi turar joylari.

Xalfa Xudoydod majmuasi - Buxoroning Havzi Nav guzarida (hozirgi Xalifa
Xudoydod ko‘chasi) joylashgan bo‘lib, Xalfa Xudoydod tomonidan bunyod etilgan.
Manbalarda uning to‘lig ismi Shayx Xudoydod ibn Toshmuhammad Azizon al-
Buxoriy sifatida tilga olinadi.

Tariqatning ulug’ piri, buyuk tarbiyachi, alloma va avliyo Hazrat Xalifa
Xudoydod hagida Humuliyning “ Tarixi Humuliy”, Nosiriddin To’raning “Tuhfat az-
zoirin” kabi manbalarda ma’lumotlar berilgan.

Xalifa Xudoydod Xorazm shayxlari oilasidan bo‘lib, Buxoroga kelib Miri Arab
madrasasida qariyb qirq yil tahsil olgan. Shundan so‘ng shayx Azizon Lutfullodan
irshod ilmini o‘rgangan [1.- P.96]. Xalifa Xudoydod ma’lum vaqt ustozining ruxsati
bilan Buxoroga qarashli Pirmast tumani Ko‘li Odina hududiga ko‘chib o‘tib, xojagon
tariqatining taniqli vakili Mahmud Anjir Fag‘naviy ziyoratgohida yashab, bu yerda
xonagoh qurdirib, 200 tanob yerni shu xonagoh foydasiga vaqfga aylantirgan [3.-P.5].

Oradan bir necha yil o‘tib, XVII asr oxirlarida u yana Buxoroning Jo‘ybor
mavzesiga doimiy yashash uchun ko‘chib keladi va 12 tanob hududda masjid, 40

hujradan iborat madrasa, sardoba va tahoratxona qurdirgan [4.-P.4]. Lekin Xalifa

~222"7




Kondepencusin namun 6aiinanvuiaani “MyamMmoxon uiaMy (an gap maponTH 4axXoHUIIaBi”
“Globallashuv sharoitida ilm-fan muammolari” mavzusidagi xalgaro ilmiy konferensiya

Xudoydod madrasasi vagf hujjatida hujralar soni 37 tani tashkil gilishi gayd etilgan va
bunga Qur’on Karimda Tavhid (ya’ni Allohning yagonaligi) so‘zining 37 marotaba
takrorlanishi sabab qilib ko‘rsatilgan [2.-P.87]. Demak, Xalifa Xudoydod o‘z davrining
din peshvosi, yetuk olimi, ilm-ma’rifat homiysi bo‘lishi bilan birgalikda ulkan
bunyodkor shaxs bo‘lgan.

XVIII- asr oxirida Xalifa Xudoydod majmuasidagi masjid va tahoratxona
Chorbog‘i Boqi Muhammadxon ko‘chasida joylashgan [3.-P.5.]. Shuningdek, Xalifa
Xudoydod madrasasi, masjid va tahoratxonasi uchun 1000 tanob yer vagf gilingan[4.-
P.4.].

Manbalarda Xalifa Xudoydodning muborak gabri u qurdirgan madrasa yaqinida
ckanligi hagida ma’lumot berilgan [1.-P.19.]. Bu ma’lumotdan ayon bo’ladiki,
keyinchalik majmua atrofi yirik gabristonga aylanib borgan.

Hozirda mazkur majmuaning orga gqismi (shimoli)da joylashgan 39-maktabgacha
ta’lim tashkiloti (bog‘cha)ning ichkari hovlisining janubiy qismida, madrasa
hujrasining orga devorida (madrasa ichida Xalifa Xudoydod gabri joylashgan) gabrlar
saglanib qolganligi ham bu ma’lumotni asoslaydi.

Sovet lttifoqi davrida Buxoro shahrining tarixiy So‘fiyon, Mirakon, Sohibzoda,
Saraxsiyon, Jo‘ybor va yana bir qancha guzarlari gatorida Xalifa Xudoydod yodgorlik
kompleksi atrofida ham katta topografik o‘zgarishlar amalga oshirilgan.

Shaharning janubiy va markaziy gismida amalga oshirilgan bunday gayta qurish
va yangilanishlar, shubhasiz, bu hududlarning asl tarixiy qiyofasini yo‘qolishiga olib
kelgan. Shuningdek, Buxoro shahrining janubiy-g‘arbiy tarixiy Jo‘ybor mavzesiga
yaqin joylashgan Xalifa Xudoydod majmuasida (Xalifa Xudoydod ko‘chasi) ham gator
o‘zgarishlar amalga oshirilgan. Bugun bu yerda qator aholi turar joylari qad ko‘targan.
1959-1960-yillarda  Xalifa  Xudoydod  majmuasidan  fagatgina  sardoba
ta’mirlangan[5.].

Bugungi kunda Xalifa Xudoydod majmuasi (madrasa, masjid, sardoba va
tahoratxona) Buxoro shahri Xalifa Xudoydod ko‘chasida joylashgan. Majmua Xalifa

Xudoydod nomidagi masjid, madrasa va sardobadan iborat. Madrasa hujralarining

soni, vaqf hujjatida ko‘rsatilganidek 37 ta [3.-P.5.]. Shu hujralarning birida Xalifa
Xudoydodning ramziy gabri mavjud.

Mustagqillik yillarida Xalifa Xudoydod xonaqosi O°zbekiston musulmonlar
idorasi tashabbusi bilan asl tarixiy qiyofasiga keltirildi. Majmuadagi sardoba, Xalifa
Xudoydod madrasasi hujralari va tahoratxona ta’mirlandi. Xalifa Xudoydod madrasasi
orga tomonidagi 39-maktabgacha ta’lim tashkiloti hududida joylashgan gabrlar ustiga

sag‘analar qurildi.

Eslatma! “Globallashuv sharoitida ilm-fan muammolari” mavzusidagi xalgaro ilmiy
konferensiyasi to‘plamiga kiritilgan magqolalardagi ragamlar, ma’lumotlar haqqgoniyligiga va
keltirilgan igtiboslar to‘g‘riligiga mualliflar shaxsan javobgardirlar.

